
BOSNA I HERCEGOVINA 
FEDERACIJA BOSNE I HERCEGOVINE 
TUZLANSKI KANTON  
GRAD ŽIVINICE 
GRADONAČELNIK                                                                 
Broj: 01/2-04-89-______/25                                                                 
Živinice, ______ 2025. godine                                                           
    
Na osnovu člana 15. Zakona o principima lokalne samouprave FBiH („Službene 

novine Federacije BiH“, broj 49/06 i 51/09), člana 38. Statuta Grada Živinice 

(„Službeni glasnik Grada Živinice“, broj: 5/19, 9/21 i 6/25), člana 23. stav (2) Odluke 

o utvrđivanju uslova i kriterija za stipendiranje učenika srednjih škola, studenata 

dodiplomskog studija, učenika i studenata sa invaliditetom i polaznika sa lahkim 

intelektualnim teškoćama i kombinovanim smetnjama, broj: 01/2-04-89-1065/24 od 

05.06.2024. godine (u daljem tekstu Odluke), Gradonačelnik objavljuje 
 

J A V N I  P O Z I V 
za dodjelu stipendija učenicima sa invaliditetom u srednjim školama, studentima 

sa invaliditetom na dodiplomskom studiju i polaznicima sa lahkim 

intelektualnim teškoćama i kombinovanim smetnjama 
za školsku/akademsku 2024/25. godinu 

 

Član 1. 
Predmet Javnog poziva za dodjelu stipendija učenicima i studentima sa invaliditetom i 

polaznicima sa lahkim intelektualnim teškoćama i kombinovanim smetnjama za 

školsku/akademsku 2024/2025. godinu (u daljem tekstu: Javni poziv) je dodjela 

stipendija za školsku/akademsku 2024/25. godinu iz Budžeta Grada Živinice za 

2024. godinu za učenike srednje škole sa invaliditetom, studente dodiplomskog 

studija sa invaliditetom i polaznike sa lahkim intelektualnim teškoćama i 

kombinovanim smetnjama (u daljem tekstu: polaznici sa invaliditetom) sa područja 

Grada Živinice, koji ne primaju stipendiju, kredit ili drugu novčanu nagradu za 

školovanje/studiranje od drugog davaoca, koji su prvi put upisali razred srednje 

škole ili akademsku godinu ili program profesionalnog osposobljavanja u 

školskoj/akademskoj 2024/2025. godini za koju se dodjeljuje stipendija. 
Pod polaznicima sa invaliditetom se podrazumijevaju polaznici Programa vršenja 

profesionalnog osposobljavanja (polaznici sa lahkim intelektualnim teškoćama i 

kombinovanim smetnjama) u JU Zavod za odgoj i obrazovanje osoba sa smetnjama u 

psihičkom i tjelesnom razvoju Tuzla koji su sa područja Grada Živinice. 
 

Član 2. 
U školskoj/akademskoj 2024/25. godini dodijelit će se stipendije učenicima srednjih 

škola sa invaliditetom, studentima sa invaliditetom i polaznicima sa invaliditetom u 

novčanom iznosu do 10% od ukupnog iznosa budžetske pozicije predviđene za 

stipendiranje u Budžetu Grada Živinice za 2025. godinu, odnosno do 17.020,00 KM. 
Stipendije se dodjeljuju učenicima srednjih škola sa invaliditetom i polaznicima sa 

invaliditetom u mjesečnom iznosu od 70,00 KM, odnosno 700,00 KM za navedenu 

školsku godinu, a studentima sa invaliditetom u mjesečnom iznosu od 100,00 KM, 

odnosno 1.000,00 KM za navedenu akademsku godinu. 

Član 3. 
Uslovi za dodjelu stipendija učenicima sa invaliditetom u srednjim školama, 

studentima sa invaliditetom na dodiplomskom studiju i polaznicima sa lahkim 

intelektualnim teškoćama su: 
- da imaju mjesto prebivališta na području Grada Živinice, 
- da imaju status redovnog učenika sa invaliditetom u srednjoj školi ili redovnog 

studenta sa invaliditetom na dodiplomskom studiju ili polaznici Programa vršenja 

profesionalnog osposobljavanja (polaznici sa lahkim intelektualnim teškoćama i 

kombinovanim smetnjama) u JU Zavod za odgoj i obrazovanje osoba sa smetnjama u 

psihičkom i tjelesnom razvoju Tuzla,  u školskoj 2024/2025. godini, 
- da su prvi put upisali odgovarajući razred srednje škole ili godinu studija ili godinu 

programa profesionalnog osposobljavanja u školskoj/akademskoj 2024/2025.   godini, 
- da ne primaju stipendiju, kredit ili drugu novčanu nagradu za školovanje od drugog 

davaoca, 
-  sa statusom lica sa invaliditetom. 
 

 Član 4. 
Lista dobitnika stipendija za redovne učenike sa invaliditetom srednje škole koji 

ispunjavaju uslove iz člana 3. Javnog poziva a koji su definisani članom 14., 15., 16. i 

17. Odluke  utvrđuje se na osnovu sljedećih kriterija: 
1. Učenik generacije osnovne škole, 
2. Učenik koji je završio devetogodišnje osnovno obrazovanje i postigao odličan 

uspjeh iz svih nastavnih predmeta, 
3. Učenik drugog razreda srednje škole koji je završio prvi razred srednje škole i 

postigao odličan uspjeh iz svih nastavnih predmeta, učenik trećeg razreda 

srednje škole koji je završio prvi i drugi razred srednje škole i postigao odličan 

uspjeh iz svih nastavnih predmeta i učenik četvrtog razreda srednje škole koji 

je završio prvi, drugi i treći razred srednje škole i postigao odličan uspjeh iz 

svih nastavnih predmeta,  
4. Uspjeh u učenju od VI-IX razreda osnovne škole za učenike prvog razred 

srednje škole, a za drugi, treći i četvrti razred uvjerenje sa utvrđenim 

prosjekom ocjena za predhodni razred, 
5. Stepen invalidnosti, 
6. Učešće na takmičenjima. 

 

Učenici generacije i učenici koji su završili devetogodišnje osnovno obrazovanje i 

postigli odličan uspjeh iz svih nastavnih predmeta devet (9) osnovnih škola sa 

područja Grada Živinice, uvrštavaju se na privremenu i konačnu rang listu, bez 

bodovanja, kao prvorangirani po abecednom redu ukoliko ih ima više, uz napomenu 

da se na privremenu i konačnu rang listu uvrštavaju kao učenici generacije ili učenici 

koji su postigli odličan uspjeh iz svih nastavnih predmeta. 
 
Učenici drugog razreda srednje škole koji su završili prvi razred srednje škole i 

postigli odličan uspjeh iz svih nastavnih predmeta, učenici trećeg razreda srednje 

škole koji su završili prvi i drugi razred srednje škole i postigli odličan uspjeh iz svih 

nastavnih predmeta i učenici četvrtog razreda srednje škole koji su završili prvi, drugi 

i treći razred srednje škole i postigli odličan uspjeh iz svih nastavnih predmeta, 

uvrštavaju se na rang listu, bez bodovanja kao prvorangirani po abecednom redu 

ukoliko ih ima više, uz napomenu da se na rang listu uvrštavaju kao učenici koji su 

postigli odličan uspjeh iz svih nastavnih predmeta. 
Član 5. 

Lista dobitnika stipendija za redovne studente sa invaliditetom dodiplomskog studija 

koji ispunjavaju uslove iz člana 3. Javnog poziva a koji su definisani članom 18., 19., 

i 20. Odluke  utvrđuje se na osnovu sljedećih kriterija: 
1. Učenik generacije srednje škole,  
2. Učenik koji je završio četverogodišnje srednje obrazovanje i postigao odličan 

uspjeh iz svih nastavnih predmeta, koji je student prve godine studija,  
3. Student druge godine dodiplomskog studija koji je u prvoj akademskoj godini 

ostvario najmanju prosječnu ocjenu 9,0, student treće, četvrte, pete ili šeste 

godine dodiplomskog studija, koji je u svim prethodnim akademskim 

godinama ostvario najmanju prosječnu ocjenu 9,0, 
4. Uspjeh u učenju od I-IV razreda srednje škole za studente prve godine 

dodiplomskog studija, a za studente druge, treće, četvrte, pete ili šeste godine 

dodiplomskog studija uvjerenje sa utvrđenim prosjekom ocjena za predhodnu 

akademsku godinu (akademska 2023/2024), 
5. Stepen invalidnosti. 

 

Učenici generacije srednje škole i učenici koji su završili četverogodišnje srednje 

obrazovanje i postigli odličan uspjeh iz svih nastavnih predmeta uvrštavaju se na 

privremenu i konačnu rang listu, bez bodovanja, kao prvorangirani po abecednom 

redu ukoliko ih ima više, uz napomenu da se na privremenu i konačnu rang listu 

uvrštavaju kao učenici generacije ili učenici koji su postigli odličan uspjeh iz svih 

nastavnih predmeta. 
 
Studenti koji za ostvarivanje prava na stipendiju konkurišu kao studenti druge, treće, 

četvrte, pete ili šeste godine dodiplomskog studija, a koji su u prethodnoj akademskoj 

godini (za studente druge godine studija) ili u svim prethodnim akademskim 

godinama (za studente treće, četvrte, pete i šeste godine studija) ostvarili najmanju 

prosječnu ocjenu 9,0 uvrštavaju se na rang listu, bez bodovanja kao prvorangirani po 

abecednom redu ukoliko ih ima više, uz napomenu da se na rang listu uvrštavaju kao 

studenti sa prosječnom ocjenom od 9,0. 
 

Ako zbog većeg broja prijavljenih učenika ili studenata sa invaliditetom koji su 

uvršteni na rang listu dobitnika stipendije bez bodovanja dođe do prelaska iznosa 

novčanih sredstava koji je planiran budžetskom pozicijom, iznos stipendije iz Odluke 

se procentualno smanjuje svim učenicima i studentima sa invaliditetom do iznosa 

planiranog budžetskom pozicijom, a učenici i studenti sa invaliditetom koji se boduju 

po kriterijima iz Odluke, neće biti bodovani, niti uvršteni na rang listu dobitnika 

stipendije. 
 

Član 6. 
Lista dobitnika stipendija za polaznike sa invaliditetom koji ispunjavaju uslove iz 

člana 3. Javnog poziva a koji su definisani članom 21. Odluke  utvrđuje se na osnovu 

kriterija: „stepen invalidnosti”. 

Član 7. 
Podnosioci prijava na Javni poziv (učenici sa invaliditetom i studenti sa 

invaliditetom) koji se ne boduju dužni su dostaviti sljedeću dokumentaciju: 
 

1. Prijavu na Javni poziv za dodjelu stipendija u školskoj/akademskoj 2024/2025. 

godini, popunjena i potpisana od strane roditelja/staratelja učenika, odnosno 

punoljetnog učenika ili studenta - (Prilog br. 1.), 
2. CIPS obrazac – PBA 3 (MUP TK, Odjeljenje za administraciju Živinice) - original 

ili ovjerena kopija, 
3. Uvjerenje/Potvrda da je redovan učenik/student školske/akademske 2024/2025. 

godine (obrazovna ustanova) - original ili ovjerena kopija,  
4. Uvjerenje/Potvrda da je prvi puta upisao školsku/akademsku 2024/25. godinu 

(obrazovna ustanova) - original ili ovjerena kopija, 
5. Izjava podnosioca prijave da nije primao stipendiju, kredit ili neku drugu novčanu 

naknadu za školovanje/studiranje za školsku/akademsku 2024/2025. godinu - 

potpisana i ovjerena kod nadležne gradske službe ili notara - (Prilog br. 2.), 
6. Dokaz (nalaz, ocjena i mišljenje) Instituta za medicinsko vještačenje zdravstvenog 

stanja ili druge nadležne institucije kojim se utvrđuje postotak invalidnosti učenika ili 

studenta (original ili ovjerena fotokopija),  
7. za kriterij „uspjeh u učenju” dostavlja se: 
a). za kriterij “učenik generacije”: 
- Učenici prvog razreda srednje škole prilažu diplomu “Učenik generacije” iz osnovne 

škole (obrazovna ustanova) - ovjerena kopija,  
- Studenti prve godine studija prilažu Diplomu “Učenik generacije” iz srednje škole 

(obrazovna ustanova) - ovjerena kopija,  
b). za kriterij „učenik koji je završio devetogodišnje osnovno obrazovanje i 

postigao odličan uspjeh iz svih nastavnih predmeta”: 
- Učenici prvog razreda srednje škole prilažu „Diplomu za posebno postignute 

rezultate” (obrazovna ustanova) - ovjerena kopija,  
c). za kriterij „učenik koji je završio četverogodišnje srednje obrazovanje i 

postigao odličan uspjeh iz svih nastavnih predmeta”: 
- Studenti prve godine studija prilažu „Diplomu za posebno postignute rezultate” ili 

svjedočanstva o završenim razredima srednje škole od I do IV razreda srednje škole 

(obrazovna ustanova) - ovjerena kopija,  
d). za kriterij „učenik drugog razreda srednje škole koji je završio prvi razred 

srednje škole i postigao odličan uspjeh iz svih nastavnih predmeta, učenik trećeg 

razreda srednje škole koji je završio prvi i drugi razred srednje škole i postigao 

odličan uspjeh iz svih nastavnih predmeta i učenik četvrtog razreda srednje 

škole koji je završio prvi, drugi i treći razred srednje škole i postigao odličan 

uspjeh iz svih nastavnih predmeta”: 
- Učenici drugog razreda srednje škole prilažu „Svjedočanstvo o završenom prvom 

razredu srednje škole” (obrazovna ustanova) - ovjerena fotokopija, 
- Učenici trećeg razreda srednje škole prilažu „Svjedočanstva o završenom prvom i 

drugom razredu srednje škole” (obrazovna ustanova) - ovjerena fotokopija, 

- Učenici četvrtog razreda srednje škole prilažu „Svjedočanstva o završenom prvom, 

drugom i trećem razredu srednje škole” (obrazovna ustanova) - ovjerena fotokopija, 

ili 
e). za kriterij „studenti druge, treće, četvrte, pete ili šeste godine dodiplomskog 

studija, koji su u prethodnoj akademskoj godini (za studente druge godine 

studija) ili u svim prethodnim akademskim godinama (za studente treće, četvrte, 

pete i šeste godine studija) ostvarili najmanju prosječnu ocjenu 9,0“: 
- Studenti druge godine studija prilažu „Uvjerenje/Potvrdu o utvrđenom prosjeku 

ocjena za prvu godinu studija” (obrazovna ustanova) - ovjerena fotokopija, 
- Studenti treće godine studija prilažu „Uvjerenje/Potvrdu o utvrđenom prosjeku 

ocjena za prvu i drugu godinu studija” (obrazovna ustanova) - ovjerena fotokopija, 
- Studenti četvrte godine studija prilažu „Uvjerenje/Potvrdu o utvrđenom prosjeku 

ocjena za prvu, drugu i treću godinu studija” (obrazovna ustanova) - ovjerena 

fotokopija, 
- Studenti pete godine studija prilažu „Uvjerenje/Potvrdu o utvrđenom prosjeku 

ocjena za prvu, drugu, treću i četvrtu godinu studija” (obrazovna ustanova) - ovjerena 

fotokopija, 
- Studenti šeste godine studija prilažu „Uvjerenje/Potvrdu o utvrđenom prosjeku 

ocjena za prvu, drugu, treću, četvrtu i petu godinu studija” (obrazovna ustanova) - 

ovjerena fotokopija. 
 

Član 8. 
Podnosioci prijava na Javni poziv (učenici sa invaliditetom, studenti sa 

invaliditetom i polaznici sa invaliditetom) koji se boduju dužni su dostaviti 

sljedeću  dokumentaciju: 
 

1. Prijavu na Javni poziv za dodjelu stipendija u školskoj/akademskoj 2024/2025. 

godini, popunjena i potpisana od strane roditelja/staratelja učenika, odnosno 

punoljetnog učenika ili studenta - (Prilog br. 1.), 
2. CIPS obrazac – PBA 3 (MUP TK, Odjeljenje za administraciju Živinice) - original 

ili ovjerena kopija, 
3. Uvjerenje/Potvrda da je bio redovan učenik/student školske/akademske 

2024/2025. godine (obrazovna ustanova) - original ili ovjerena kopija,  
4. Uvjerenje/Potvrda da je prvi puta upisao školsku/akademsku 2024/25. godinu 

(obrazovna ustanova) - original ili ovjerena kopija, 
5. Izjava podnosioca prijave da nije primao stipendiju, kredit ili neku drugu novčanu 

naknadu za školovanje za školsku/akademsku 2024/2025. godinu - potpisana i 

ovjerena kod nadležne gradske službe ili notara - (Prilog br. 2.), 
6. Dokaz (nalaz, ocjena i mišljenje) Instituta za medicinsko vještačenje zdravstvenog 

stanja ili druge nadležne institucije kojim se utvrđuje postotak invalidnosti učenika ili 

studenta (original ili ovjerena fotokopija). 
 

Ukoliko podnosilac prijave koji se boduje za dodjelu stipendije po kriterijima “uspjeh 

u učenju” i “učešće na takmičenju” ne dostavi potrebnu dokumentaciju traženu 

Javnim pozivom kojom se dokazuje prosječna ocjena i učešće na takmičenju, 

podnosiocu prijave neće se dodijeliti bodovi po tim kriterijima.  

Za kriterij “uspjeh u učenju” učenici sa invaliditetom i studenti sa invaliditetom koji 

se boduju prilažu: 
- Učenici prvog razreda srednje škole prilažu svjedočanstva o završenim razredima 

osnovne škole od VI do IX razreda (obrazovna ustanova) - ovjerene kopije, 
- Učenici ostalih razreda srednje škole prilažu uvjerenje sa utvrđenim prosjekom 

ocjena u predhodnoj završenoj školskoj godini (2023/2024), odnosno za predhodno 

završeni razred – školska 2023/2024 (obrazovna ustanova) - original ili ovjerena 

kopija, 
- Studenti prve godine studija prilažu svjedočanstva o završenim razredima srednje 

škole od I do IV razreda (obrazovna ustanova) - ovjerene kopije, 
- Studenti ostalih studijskih godina dodiplomskog studija prilažu uvjerenje sa 

utvrđenim prosjekom ocjena u predhodnoj završenoj akademskoj godini 

(akademska 2023/2024) (obrazovna ustanova) - original ili ovjerena kopija, 
 
Za kriterij “učešće na takmičenju” u prethodnoj školskoj godini učenici sa 

invaliditetom koji se boduju prilažu: 
- Dokaz kojim se dokazuje učešće ili osvojeno jedno od prva tri mjesta na 

takmičenjima (iz predmeta nastavnog plana i programa, tehničkog i kulturno-

umjetničkog stvaralaštva, književnih, likovnih, pozorišnih i muzičkih ostvarenja i iz 

oblasti sporta na općinskom, kantonalnom, federalnom, državnom i međunarodnom 

nivou)  - (obrazovna ili druga ovlaštena/nadležna ustanova) (original ili ovjerena 

kopija).  
 

Član 9. 
Gradonačelnik zadržava pravo da u svako vrijeme poništi Javni poziv, ako procjeni da 

za to postoje opravdani razlozi. 
 

Član 10. 
Javni poziv ostaje otvoren 15 dana od dana objavljivanja na Web stranici Grada 

Živinice. 
Prijava na Javni poziv sa potrebnom dokumetacijom se podnosi u zatvorenoj koverti 

preporučeno putem pošte na adresu: 
  
Grad Živinice, ul. “Alije Izetbegovića” br. 28 ili na pisarnicu Gradske uprave Živinice 

sa naznakom: 
  

“Prijava na Javni poziv za dodjelu stipendija učenicima, studentima i 

polaznicima sa invaliditetom za školsku/akademsku 2024/25. godinu”. 
 

Obrazac prijave na Javni poziv, obrazac Izjave da kandidat ne prima stipendiju, kredit 

ili neku drugu novčanu naknadu za školovanje od drugog davaoca i obrazac Izjave o 

visini dodatnih prihoda punoljetnih članova domaćinstva koji se navedeni na kućnoj 

listi može se preuzeti na Info pultu u Centru za pružanje usluga građanima /šalter sali 

ili na Web stranici Grada Živinice. 
 

Podnosioci prijave uz prijavu na Javni poziv dostavljaju i kopiju ličnog tekućeg 

računa na koji će se uplatiti finansijska sredstva, ukoliko budu dobitnici 

stipendija.  

Svi dokumenti koji se prilažu na Javni poziv moraju biti originali ili ovjerene 

kopije. 
 

Dostavljena dokumentacija po Javnom pozivu se neće vraćati. 
Podnosioci prijave su prilikom prijave na Javni poziv obavezni koristiti obrasce koji 

su navedeni u Javnom pozivu i iste svojeručno popuniti i potpisati ukoliko su 

punoljetni odnosno roditelj/staratelj za maloljetne podnosioce. 
 

Neblagovremene prijave neće se uzeti u razmatranje. 
Nepotpune i nepotpisane prijave biće odbačene. 
 

 

Dostavljeno:                                                                        GRADONAČELNIK 
1.Oglasna tabla Grada Živinice,                                   
2.Web stranica Grada Živinice,                                               __________________ 
3.a/a                                                                                      Dr. sci. Began Muhić 
 

  
 

 

 


